
Аннотация. Ушбу мақолада Тошкент вилоятининг типик бўз тупроқларида 

тупроққа турлича ишлов бериб, уч хил уруғ экиш меъёрларида кузги буғдойни дон ва 

сомон ҳосилдорлигига таъсири ёритилган. 

Калит сўзлар: ҳосил, тупроққа ишлов бериш, ирригация эрозиси, тупроқ 

зарралари, кузги буғдой, кўчат қалинлиги, маъдан ўғитлар, ўсимликнинг бўйи. 

ВЛИЯНИЕ ДОЗ МИНЕРАЛЬНЫХ УДОБРЕНИЙ НА ЗЕРНОВУЮ И 

СОЛОМЕННУЮ ПРОДУКТИВНОСТЬ ОЗИМОЙ ПШЕНИЦЫ 

Аннотация. В данной статье освещено влияние различных обработок почвы и 

трех разных норм высева на зерновую и соломенную продуктивность озимой пшеницы на 

типичных сероземах Ташкентской области. 

INFLUENCE OF DOSES OF MINERAL FERTILIZERS ON GRAIN AND STRAW 

PRODUCTIVITY OF WINTER WHEAT 

Abstract. This article highlights the impact of various tillage and three different seeding 

rates on the grain and straw productivity of winter wheat on typical gray soils of the Tashkent 

region. 

Тошкент вилоятининг ирригация эрозиясига чалинган типик бўз тупроқлари 

шароитида 2012–2013 йилларда тупроққа ишлов бериш, уруғ экиш ва маъдан ўғитлар 

меъёрларини кузги буғдойнинг дон ва сомон ҳосилига таъсири ўрганилди. Бунда асосан 

тупроққа ишлов беришнинг уч хил усули, маъданли ўғитлар ва уруғ экишнинг уч хил 

меъёрлари қўлланилиб тадқиқотлар олиб борилди. 

Олиб борилган тадқиқотлар натижаларига кўра, ғўза қатор орасига культивация 

билан ишлов берилиб, гектарига 4 млн.дона уруғ экилган, N150P105K75 кг/га меъёрда 

маъданли ўғитлар қўлланилган 1–вариантда уч йиллик (32,8–34,3–31,7) ўртача ҳосил 32,9 

ц/га бўлган бўлса, ушбу маъданли ўғит меъёрларига қўшимча ўғит берилган (N200P140K100 

ва N250P175K125 кг/га) 2–3–вариантларда кузги буғдойнинг дон ҳосилдорлиги мос равишда 

уч йилда ўртача 38,4–44,1 ц/га ни ташкил этди. Бу эса ушбу вариантларда назоратга 

нисбатан 5,5–11,2 ц/га қўшимча ҳосил олинганлигини кўрсатади. (1-расмларга қаранг). 

Кузги буғдойнинг уруғ экиш меъёри гектарига 5 млн.дона қилиб белгиланган, кам 

меъёрларда (N150P105K75 кг/га) маъданли ўғитлар қўлланилган 4–вариантда кузги 

буғдойнинг уч йиллик (42,8–40,7–35,3 ц/га) ўртача дон ҳосили 39,6 ц/га бўлган бўлса, 

маъданли ўғитлар меъёрларини N200P140K100 ва N250P175K125 кг/га оширилган 5 ва 6–

вариантларда кузги буғдойнинг уч йиллик ўртача дон ҳосилдорлиги 43,8–48,2 ц/га 

бўлганлиги аниқланди. 

Кузги буғдойни ғўза қатор орасига гектарига 6 млн.дона меъёрда уруғ экилган 7–8–

9–вариантларда ўсимликнинг уч йиллик ўртача дон ҳосилдорлиги маъданли ўғитлар 

меъёрларига мос равишда 42,9–50,6–54,5 ц/га бўлди. Бу эса ушбу вариантларда назорат 

вариантга нисбатан ўғитлар меъёрлари ўзгармаган холда ҳосилдорлик 10,0–12,2–10,4 ц/га 

юқори бўлганлигини кўрсатди. Тажриба даласи чизелланган вариантларда эса гектарига 4 

млн.дона уруғ экилган 10–11–12–вариантларда уч йиллик ўртача дон ҳосили маъданли 

ўғитларга мос равишда 34,7–37,0–40,7 ц/га бўлганлиги аниқланди.  

1–расм 

Кузги буғдойнинг ўртача уч йиллик дон ва сомон ҳосилдорлиги (Ғўза қатор 

орасига экилганда). НСР05=2,38%. 

 
2013 й НСР05=1,30 ц/га; НСР05(А)=0,75 ц/га; НСР05(В)=0,75 ц/га; НСР05(В)=0,75 

ц/га  

Кузги буғдойнинг уруғ экиш меъёри гектарига 5 млн.дона қилиб белгиланган 

ҳамда N150P105K75, N200P140K100 ва N250P175K125 кг/га меъёрларда маъданли ўғитлар 

қўлланилган 13–14–15–вариантларда уч йиллик ўртача дон ҳосили 45,0–49,2–52,7 ц/га 

бўлиб назоратга нисбатан дон ҳосили 10,3–12,2–12,0 ц/га юқори бўлди. 

Чизелланган тажриба майдонида уруғ экиш меъёри гектарига 6 млн.дона экилган 

16–17–18–вариантларда эса ўғитлар меъёрларига мутаносиб равишда ўртача дон 

ҳосилдорлиги 36,9–40,9–43,8 ц/га бўлганлиги кузатилиб, назорат вариантга нисбатан 2,2–

3,9–3,1 ц/га юқори бўлди.  

Дала шудгорланиб сўнгра тажриба қўйилган майдонларда олиб борилган илмий 

ишлар натижаларини таҳлил қилаганимизда гектарига 4 млн.дона уруғ экилиб, маъданли 

ўғитларнинг кам меъёри қўлланилган 19–вариантда кузги буғдойнинг дон ҳосилдорлиги 

уч йилда (45,6–44,4–37,5 ц/га) ўртача 44,5 ц/га бўлган бўлса, маъданли ўғитлар меъёрлари 

оширилган (N200P140K100 ва N250P175K125 кг/га) 20–21–вариантларда ўртача дон ҳосили 54,6–

62,0 ц/га бўлди. Бу эса ушбу вариантларда назорат вариантига нисбатан ўртача 10,1–17,5 

ц/га қўшимча дон ҳосили олишни таъминлади.  Шудгорланган далада экиш меъёри 

гектарига 5 млн.дона бўлганда уч йиллик ўртача дон ҳосили маъданли ўғитлар 

меъёрларига мос равишда, яъни 22–23–24–вариантларда 44,1–51,1–58,3 ц/га бўлган бўлса, 

уруғ экиш меъёри гектарига 6 млн.дона қилиб белгиланган 25–26–27–вариантларда кузги 

буғдойнинг ўртача дон ҳосили 43,5–47,8–48,2 ц/га бўлганлиги аниқланди.  

Таҳлил натижаларидан кўриниб турибдики, дала шудгорланиб, гектарига 6 

млн.дона кузги буғдой уруғи экилганда, 4 млн.дона уруғ экилган вариантларга нисбатан 

уч йиллик ўртача дон ҳосили 15,5–16,0–20,6 ц/га кам бўлди. Бунинг асосий сабаби 

шудгорлаб экилган вариантларда маъдан ўғитлар ҳамда уруғ экиш меъёрлари ортган сари 

ўсимликларни бўйи ўсиб кетганлиги ва танаси нимжон бўлиб шаклланганлиги хисобига 

поялар ётиб қолиб, маҳсулдор поялар сони кескин камайиб кетишига олиб келди. 

